ԱՄՓՈՓԱԹԵՐԹ
«««Հայաստանի Հանրապետության 2023 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-ն որոշման մեջ փոփոխություն և լրացում կատարելու մասին»» կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների
	ՀՀ ֆինանսների նախարարություն
	03-04-2023թ.

	[bookmark: _GoBack]Ուսումնասիրելով Ձեր 22.03.2023թ. N ՆՄ//6764-2023 գրությամբ ներկայացված ««Հայաստանի Հանրապետության 2023 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը, որով առաջարկվում է վերաբաշխման միջոցով «1011. Անապահով սոցիալական» ծրագրի «12001. Ընտանիքի կենսամակարդակի բարձրացմանն ուղղված նպաստներ» միջոցառումից (առանց արդյունքային ցուցանիշների փոփոխության) հատկացնել 5,4 մլն դրամ՝ ՀՀ կառավարության 03.12.20202թ. N 1924-Լ և ՀՀ կառավարության 17.12.2020թ. N 2082-Լ որոշումներով սահմանված 27.09.2020թ. Ադրբեջանի Հանրապետության կողմից Արցախի Հանրապետության ուղղությամբ սկսված պատերազմական գործողությունների հետևանքով քաղաքացիական անձանց շրջանում զոհերի, ինչպես նաև անհայտ կորածների ընտանիքներին և հաշմանդամություն ձեռք բերած անձանց սոցիալական աջակցություն տրամադրելու համար՝ հայտնում ենք, որ բովանդակային առումով դեմ չենք անհրաժեշտ ծախսերը ՀՀ աշխատանքի և սոցիալական հարցերի նախարարությանը հատկացված միջոցների հաշվին կատարելու առաջարկին:
Սակայն, անհրաժեշտ է պարզաբանել, թե ինչով է պայմանավորված այն հանգամանքը, որ ըստ առաջարկի՝ «12001. Ընտանիքի կենսամակարդակի բարձրացմանն ուղղված նպաստներ» միջոցառման շրջանակներում ՀՀ 2023 թվականի բյուջեով նախատեսված ֆինանսական միջոցների նվազեցումը չի հանգեցնում այդ միջոցառման գծով ոչ ֆինանսական արդյունքային ցուցանիշների փոփոխության: Արդյոք դա չի հանգեցնելու մինչև ընթացիկ տարեվերջ միջոցառման գծով լրացուցիչ ֆինանսական միջոցների ներգրավման անհրաժեշտությանը, հաշվի առնելով նաև, որ Ձեր 21.03.2023թ. NՆՄ//6700-2023 գրությամբ ներկայացված մեկ այլ նախագծով առաջարկվել էր նմանատիպ վերաբաշխում (33.5 մլն դրամ գումարի չափով) կատարել նույն ծրագրի համապատասխան միջոցառման շրջանակներում:
Վերոգրյալով պայմանավորված հայտնում ենք, որ ՀՀ ֆինանսների նախարարությունը ներկայացված նախագծի վերաբերյալ վերջնական դիրքորոշում կարող է հայտնել վերոհիշյալ պարզաբանումները ստանալուց հետո: 

	



































 Ընդունվել է ի գիտություն, ՀՀ 2023 թվականի բյուջեով նախատեսված ֆինանսական միջոցների նվազեցումը չի հանգեցնում այդ միջոցառման գծով ոչ ֆինանսական արդյունքային ցուցանիշների փոփոխության և մինչև ընթացիկ տարեվերջ միջոցառման գծով լրացուցիչ ֆինանսական միջոցների ներգրավման անհրաժեշտություն չի ակնկալվում:




